
						Վիքիդարանից՝ ազատ գրադարանից

					

					


					
					
					Այս էջը սրբագրված է
փետրվարի, 1920թ.) (Report and Proposals of the Commission for the
Delimitation of the Boundaries of Armenia, 24 February 1920), որը
ստորագրել են Բրիտանական կայսրության, Ֆրանսիայի, Իտալիայի
և Ճապոնիայի ներկայացուցիչները, հայտարարում է.

«Ինչ վերաբերում է Հայաստանի պետության և Վրաստանի,
ինչպես նաև Ադրբեջանի սահմանին, ապա Հանձնաժողովը
գտնում է, որ ներկայումս նախընտրելի է սպասել վերոնշյալ 
սահմանների հստակեցման վերաբերյալ այնպիսի համաձայնության
արդյունքներին, որոնց երեք հանրապետություններն իրենք
կհանգեն պայմանագրերի մեջ:

Այն դեպքում, եթե սույն հանրապետություններն իրենց սահմանների 
վերաբերյալ չեն հանգի որևէ համաձայնության, ապա
հարցը պետք է փոխանցվի Ազգերի լիգայի իրավարարությանը,
որը կստեղծի միջդաշնակցային Հանձնաժողով՝ տեղում որոշելու
վերոնշյալ սահմանները՝ հաշվի առնելով, որպես սկզբունք,
ազգագրական տվյալները:»

Հույժ կարևոր է, որ նշյալ փաստաթուղթն ընդգրկվել է ԱՄՆ
նախագահ Վուդրո Վիլսոնի Իրավարար վճռի (22 նոյեմբերի,
1920թ.) (Arbitral Award, 22 November 1920) Ամբողջական զեկույցի
մեջ, որպես 1-ին հավելվածի 2-րդ փաստաթուղթ (Full Report, Annex I,
No 2), որը վկայում է, որ Միացյալ Նահանգները ճանաչել են նշյալ
փաստաթղթի իրավական էությունն ու օրինականությունը:

Նշյալ դրույթները ներառվել են նաև Սևրի պայմանագրի (10
օգոստոսի, 1920թ.) մեջ, որը ստորագրել են 18 երկիր: Պայմանագրի
92-րդ հոդվածն ամրագրում է.

«Հայաստանի և Ադրբեջանի, ինչպես նաև Վրաստանի, միջև
սահմանները կորոշվեն շահագրգիռ երկրների ուղղակի համաձայնության 
միջոցով: Այն դեպքում, երբ շահագրգիռ երկրները
մինչև 89-րդ հոդվածում հիշատակված որոշման օրը չեն
կարողանա համաձայնությամբ որոշել սահմանները, ապա խնդրո
առարկա սահմանը կորոշվի Գլխավոր դաշնակից ուժերի կողմից,
որոնք էլ տեղում կիրականացնեն նաև սահմանանշումը:» 

Առնվազն տարօրինակ է, որ այսօր փորձ է արվում ներպետական
և կուսակցական որոշումներին, որոնք առավելագույնը կարող են
միակողմ օրենսդրական փաստաթղթի (unilateral legal act)
կարգավիճակ ունենալ, գերակա կարգավիճակ տալ միջազգային
փաստաթղթերի նկատմամբ, որոնք այսօր արտահայտում են ավելի

